
1. Dan huwa appell tas-socjeta konvenuta minn sentenza moghtija mill-

Prim’Awla tal-Qorti Civili fil-21 ta’ Frar 2014 li laqghet talba tal-attur

biex is-socjeta konvenuta tigi kundannata tibdel bolol b’'denominazz-

joni tal-lira ta’ Malta b’ohrajn tal-istess valur denominati bl-euro. Ill-fatti

relevanti sehhew hekk:

2. Fil-harga tal-Gazzetta tal-Gvern tas-16 ta’ Novembru 2007 Jiet

pubblikata Notifikazzjoni tal-Gvern numru 1000 tal-istess data li tghid

hekk:

»Nru 1000
«Att dwar is-Servizzi Postali (Kap. 254)

Bolli tal-pustagg mahruga wara 1-1997
ma jiswewx izjed bhala hlas bil-quddiem ta’ pustagg

»Bis-sahha tas-seghtat moghtija lilu bl-artikolu 36 (2) ta’ I-Att
dwar is-Servizzi Postali, il-Ministru ghall-Kompettitivita u Komunikazz-
joni jordna illi minhabba I-pro¢ess ghal bidla fl-Ewro, bolli ta’ pustagg
bid-denominazzjoni Lm biss mahruga mill-1 ta’ Jannar 1998 u wara
mhumiex ser jiswew izjed bhala hlas bil-quddiem ta’ pustagg mill-1 ta’
Frar 2008 u wara. Kull oggett postali li jkollu fuqu bolli tal-pustagg i
jkunu hekk dikjarati mhux validi, jitgies li mhux imbullat kif imiss ghall-
fini ta’ I-Att dwar is-Servizzi Postali.

»lzda kull persuna li jkollha fil-pussess taghha xi bolli hekk
invalidati, tista’ fkull Zzmien mill-1 ta’ Frar 2008 sal-31 ta’ Marzu 2008,
tikkunsinnahom lil Maltapost plc, li ghandha tibdilhomlha ma’ bolli ohra
validi tal-istess valur.

»Dan l|-avviz ma japplikax ghal bolli ta’ pustagg stampati jew
mibjughin bil-kundizzjoni li jkunu uzati ghal fini ta’ filatelija.

»|s-16 ta’ Novembru, 2007«

3. Din in-notifikazzjoni saret bis-sahha tal-art. 36(2) tal-Att dwar is-

Serivvi Postali [Kap.254]:

»ll-Ministru jista’, wara li jikkonsulta mal-operaturi postali involuti,
b’avviz pubblikat fil-Gazzetta, jordna li bolli, li jkunu ged jigu uzati meta
jinhareg dak l-awviz, m’ghandhomx jibgghu validi ghall-hlas bil-
quddiem ta’ pustagg, u, mill-jum u wara I-jum stabbilit f'dak I-avviz, kull
oggett postali li jkollu fuqu bolli li jkunu gew hekk dikjarati mhux validi,
ghandu jitgies li ma jkollux bolli fuqu kif imiss ghall-finijiet ta’ dan I-Att u
ta’ kull direttiva jew regolament maghmulin tahtu:

»lzda kull min ikollu fil-pussess tieghu xi bolli invalidati mill-
Ministru kif hawn aktar gqabel imsemmi, jista’ fkull zmien sa xahrejn
wara d-data msemmija f'dak l-avviz, jikkunsinnahom lill-istess operatur
postali, li ghandu jibdilhomlu ma’ bolli ohra validi tal-istess valur.«

4. Fit-28 ta’ Frar 2008 l-attur talab lis-socjeta konvenuta tibdel bolol
denominati bil-lira ta’ Malta li kienu jiswew dags tlieta u ghoxrin elf,
tmien mija u disa’ euro u sebgha u disghin ¢entezmu (€23,809.97)
b’ohrajn tal-istess valur denominati bl-euro, izda I-konvenuta irrifjutat

ghax dehrilha li I-bolol li ried Ii jinbidlu l-attur kienu mibjugha bil-

kundizzjoni li jkunu uzati ghal fini ta’ filatelija. L-attur ghalhekk fetah

din il-kawza u talab illi I-qorti:

»i.  tiddikjara li s-so¢jeta intimata nagset li tonora I|-obbligi taghha
skond l-avviz numru 1000 tas-16 ta’ Novembru 2007 mahruga taht I-
Att dwar is-Servizzi Postali (Kap. 254);

»ii.  tikkundanna lis-soc¢jeta intimata tbiddel il-bolli msemmija fl-
applikazzjoni li saret mir-rikorrenti fit-28 ta’ Frar 2008 ma’ bolli ohra
validi, ossia fdenominazzjoni tal-euro, tal-valur komplessiv ta’ tlieta u
ghoxrin elf, tmien mija u disa’ euro, sebgha u disghin ¢entezmu
(€23,809.97) jew ta’ somma ohra verjuri li tigi stabbilita waqt I-anda-
ment tal-kawza;

»iii. sussidjarjament u fkaz li ma tintlagax it-talba fil-paragrafu pre-
cedenti, tipprefiggi zmien perentorju fliema s-socjeta intimata ghand-
ha tesegwixxi |-obbligazzjonijiet taghha billi tbiddel il-bolli msemmija fl-
applikazzjoni li saret mis-soc¢jeta esponenti fit-28 ta’ Frar 2008 ma’
bolli ohra validi, ossia f'denominazzjoni tal-euro, tal-valur komplessiv
ta’ tlieta u ghoxrin elf, tmien mija u disa’ euro, sebgha u disghin
centezmu (€23,809.97) fit-termini tal-avviz fug imsemmi.«

5. L-ewwel qorti laqghet it-talbiet ghal ragunijiet li fissrithom hekk:

»L-attur ghamel talba sabiex jinbidlulu kwantita ta’ bolli. Permezz ta’
email datata 24 ta’ Settembru 2008, mibghuta minn Joseph Camilleri,
chairman ta’ Stamp Exchange Board mahtur mill-konvenuta, gie
infurmat:-

»“| refer to your application of the 28 February 2008, wherein you
requested to exchange Lm10,221.62 of Malta Lira denominated
stamps.

»“| regret to advise that your application cannot be entertained in
view that these stamps were purchased from philatelic sources.
This decision has been based on Government Notice N° 1000
published on the 16 November 2007.”

»Permezz tal-ewwel e¢¢ezzjoni I-konvenuta gieghda ssostni li r-rikors
guramentat hu null ... ... ...

»Fil-meritu I|-qorti tosserva li skond l-artikolu 36(2) tal-Att dwar is-
Servizzi Postali (Kap. 254):-

»“[I-Ministru jista’, wara li jikkonsulta mal-operaturi postali involuti,
b’avviz pubblikat fil-Gazzetta, jordna li bolli, li jkunu ged jigu uzati
meta jinhareg dak I-avviz, m’ghandhomx jibqghu validi ghall-hlas
bil-quddiem ta’ pustagg, u, mill-jum u wara |-jum stabbilit fdak I-
awviz, kull oggett postali li jkollu fuqu bolli li jkunu gew hekk
dikjarati mhux validi, ghandu jitgies li ma jkollux bolli fuqu kif imiss
ghall-finijiet ta’ dan I|-Att u ta’ kull direttiva jew regolament
maghmulin tahtu:

Ma tidhirx sew x’inhi d-differenza bejn it-tieni u t-tielet talbiet.

»“lzda kull min ikollu fil-pussess tieghu xi bolli invalidati
mill-Ministru kif hawn aktar qabel imsemmi, jista’ fkull Zmien sa
xahrejn wara d-data msemmija fdak l-avviz, jikkunsinnahom lill-
istess operatur postali, li ghandu jibdilhomlu ma’ bolli ohra validi
tal-istess valur.”

»Hu evidenti li I-ligi ma taghmilx distinzjoni bejn bolli ta’ pustagg li
jinxtraw biex jintuzaw ghall-pustagg u bolli li jinxtraw ghall-filatelija. II-
gorti tosserva:-

»(@) m’hemmx dubju li l-applikazzjoni giet prezentata fit-terminu ta’
xahrejn li jissemmew fl-avviz. Fl-avviz pubblikat fil-Gazzetta tal-Gvern
jinghad li I-applikazzjoni kellha tigi pprezentata fl-1 ta’ Frar 2008 sal-31
ta’ Marzu 2008. B’email datata 12 ta’ Marzu 2008 Maltapost plc tat
konferma li kienet ir¢eviet l-applikazzjoni tal-attur;

»(b) fl-avviz jinghad li ma japplikax ghall-bolli “printed or sold subject
to the condition that they will be used only for purposes of philately”.
Ghalkemm il-konvenuta ma ghamlet riferenza ghal ebda provvediment
tal-ligi li jeskludi I-applikazzjoni tal-artikolu 36(2) fir-rigward ta’ bolli
stampati jew mibjugha bil-kundizzjoni li jkunu uzati ghal fini ta’ filatelija,
fdawn il-pro¢eduri m’huwiex jigi mistharreg jekk l-ordni tal-ministru
kenitx ultra vires. ll-kawza li ppropona l-attur m’hijiex biex tigi mist-
harrga l-ordni tal-ministru, u anzi |-attur ibbaza I-kawza fuq tali ordni
fis-sens li I-konvenuta nagset milli tonora |-obbligu taghha skond I-
imsemmi avviz.

»(¢) L-attur xehed Ii I-parti I-kbira ta’ bolli meritu tal-kawza kien
xtrahom minghand George Roll, li I-qorti fehmet li kienet agenzija tal-
filatelija. Bhala raguni ghalfejn l-applikazzjoni tal-attur giet mi¢huda,
inghad: ‘...] in view that these stamps were purchased from philatelic
sources”. L-attur ipprezenta specimen tal-bolli li jrid jibdel. M'hemm I-
ebda prova li I-bolli li xtara Curtin kienu stampati jew inbighu bil-
kundizzjoni li jkunu uzati ghal fini ta’ filatelija. |l fatt li persuna meta
xtrat il-bolli seta’ kellha I-intenzjoni li tuzahom ghal skop ta’ filatelija ma
jfissirx b’daqshekk li dawk il-bolli ta’ pustagg kienu “stampati jew
mibjughin bil-kundizzjoni li jkunu uzati ghal fini ta’ filatelija”. Ghal-
dagstant, ghalkemm George Roll kienet agenzija filatelika, ma jfissirx li
xtrat il-bolli bil-kundizzjoni “that they will be used only for purposes of
philately”. Fil-fehma tal-qorti |-ahhar paragrafu tal-awiz kellu jigi
interpretat fis-sens li fil-mument li jkun gieghed isir il-bejgh tal-bolli
Maltapost plc tkun ghamlet kundizzjoni li I-bolli jkunu uzati biss ghal
finijiet ta’ filatelija. L-avviz ma jghidx li I-bolli ma jinbidlux jekk ikunu
nxtraw minghand agent tal-filatelija. Ghalhekk peress li m’hemmx
prova li I-bolli in kwistjoni kienu “stampati jew mibjughin bil-kondizzjoni
li jkunu uzati ghal fini ta’ filatelija”, japplika I-artikolu 36(2) tal-Kap. 254.
[l-gorti tosserva wkoll li:-

»(i) fl-artikolu 36(2) tal-Kap. 254 m’hemm I|-ebda distinzjoni bejn bolli li
nxtraw ghall-pustagg u bolli li jinxtraw ghall-filatelija;

»(ii) min jallega jrid jipprova. Ghalhekk Maltpost plc kellha tipprova li I-
bolli Ii jrid jibdel Curtin kienet stampathom jew bighethom bil-kundizz-
joni li jintuzaw ghall-filatelija biss.

»Ghal dawn il-motivi I-gorti tiddeciedi I-kawza billi:-
»1. tichad |-ewwel e¢¢ezzjoni tal-konvenuta;

»2. fil-meritu tichad I-e¢¢ezzjonijiet tal-konvenuta;

»3. tilga’ t-talbiet tal-attur u:-

»(a) tiddikjara li Maltapost plc nagset milli tibdel il-bolli tal-attur
kif kellha obbligu li taghmel skond I-avviz numru 1000 tas-
16 ta’ Novembru 2007 li nhareg a bazi tal-artikolu 36(2) tal-
Att dwar is-Servizzi Postali;

»(b) tikkundanna lis-soc¢jeta konvenuta sabiex tibdel il-bolli
oggett tal-applikazzjoni li kien ipprezenta I-attur bir-
Requistion for Exchange of Postage Stamps ma’ bolli
validi b’valur komplessiv ta’ tlieta u ghoxrin el,f tmien mija
u disa’ euro u sebgha u disghin ¢entezmu (€23,809.97);

»(C) tiffissa terminu ta’ erbghin (40) jum i fih il-konvenuta
ghandha tibdel il-bolli tal-attur b’bolli ohra li huma
fdenominazzjoni tal-euro.

»Spejjez a karigu tal-konvenuta.«

ll-konvenuta appellat b’rikors tat-13 ta’ Marzu 2014 li ghalih [-attur

wiegeb fil-21 ta’ Marzu 2014.

Fl-ewwel aggravju taghha |-konvenuta tghid illi, ladarba I-azzjoni tal-
attur hija msejsa fuq in-Notifikazzjoni tal-Gvern tas-16 ta’ Novembru
2007, l-oneru kien fuq l-attur li juri li sehhew il-kondizzjonijiet kollha
hemm imsemmija, u mhux fuq il-konvenuta Ii turi li wahda mill-kon-
dizzjonijiet (dik li I-bolol ma kinux mahsuba ghall-filatelija) ma sehhitx.
Fit-tielet aggravju, li huwa wkoll, ghal ragunijiet li jigu mfissra fil-para-
grafu ta’ wara dan, marbut mal-ewwel wiehed, il-konvenuta tghid illi I-
ewwel gorti ma kellhiex issejjes id-decizjoni taghha fuq id-disposizz-
jonijiet tal-art. 36(2) tal-Att dwar is-Servizzi Postali [Kap. 254] izda biss
fuq in-Notifikazzjoni tal-Gvern tas-16 ta’ Novembru 2007, li fugha hija

msejsa l-azzjoni.

|z-zewd aggravji huma marbuta ma’ xulxin ghax I|-ewwel qorti,
ghalkemm qalet illi ma hijiex sejra tqgis jekk in-Notifikazzjoni tal-Gvern

tas-16 ta’ Novembru 2007 hijiex ultra vires is-setghat moghtija fl-art.

36(2) tal-Kap. 254 — u ghalhekk effettivament gieset in-notifikazzjoni
bhallikieku tiswa — madankollu xorta applikat I-art. 36(2) ghax sabet illi
ma Kinitx sehhet il-kondizzjoni msemmija fin-notifikazzjoni — dik dwar
[-uzu mahsub tal-bolol — biex il-konvenuta tkun tista’ tehles mill-

obbligu li tibdel il-bolol.

9. ll-qgorti hija tal-fehma li ghandha tibda billi tqis it-tielet aggravju ghax,
jekk il-materja hija regolata bl-art. 36(2) tal-Kap. 254 — li ma jsemmi
xejn dwar l-uzu mahsub tal-bolol — mela jkun irrelevanti jekk inbighux
bil-kondizzjoni i jkunu uzati ghal fini ta’ filatelija jew minghajr dik il-

kondizzjoni.

10. Fit-tielet aggravju I-konvenuta tghid hekk:

»llli s-soéjeta esponenti ukoll thoss ruhha aggravata bis-sentenza
appellata peress illi minn harsa lejn Il-istess sentenza jidher bi¢-¢ar li I-
ewwel onorabbli gorti, ghalkemm ma kienx hemm bazi legittima biex
issib li jikkonkorru r-rekwiziti kollha tal-avviz 1000 tas-16 ta’ Novembru
2007 ma ikkonc¢entratx fuqg tali rizultanza izda bbazat id-determin-
azzjoni taghha tal-qofol tal-kawza u kwindi d-decizjoni taghha tal-21 ta’
Frar 2014 fuq l-artikolu 36(2) tal-Att dwar is-Servizzi Postali — hada i
ma kellhiex taghmel. Dan hu manifestat mill-kliem fil-kunsiderazjonijiet
taghha, cioé: “Fl-Artikolu 36(2) tal-Kap. 254 m’hemm I|-ebda distinzjoni
bejn bolli li nxtraw ghall-pustagg u bolli li jinxtraw ghall-filatelija”. L-
artikolu 36(2) tal-Kap. 254 jawtorizza lill-ministru sabiex jippromulga
awvizi bhal dak mertu ta’ din il-kawza, u ma jirrestringi bl-ebda mod I-
agir tal-ministru jew jillimitah fkaz li, kif ghamel, ikun irid hu stess
jimponi kundizzjonijiet specifici u/jew eskluzjonijiet.

»llli bir-rispett kollu, analizi dwar jekk jikkonkorru jew le provvedimenti
ta’ xi ligi ohra huma ghal kollox superfluwi — wara kollox, anke I-
artikolu 811(f) tal-Kap. 12 tal-Ligijiet ta’ Malta jipprovdi ghar-ritratt-
azzjoni tal-kawza f’kaz li s-sentenza tkun giet moghtija fug haga mhix
imdahhla fit-talba. Ghalhekk, il-konsiderazzjoni tal-ewwel onorabbili
gorti tal-attur nomine ghal dak Ii jipprovdi l-artikolu 36(2) tal-Att dwar
is-Servizzi Postali (Kap. 254 tal-Ligijiet ta’ Malta) mhux talli kienet ghal
kollox barra minn lokha talli zvijat I-ewwel onorabbli qorti fid-deter-
minazzjoni dwar jekk jew le kellhomx jintlagghu t-talbiet attrici. ... ... ...

»llli ghalhekk jirrizulta bl-aktar mod ¢ar li I-ewwel onorabbli gorti ma
kellhiex tibbaza r-ragunamenti taghha fuq il-fatt illi l-artikolu 36(2) tal-
Att dwar is-Servizzi Postali ma jaghmilx distinzjoni bejn bolli i nxtraw
ghall-pustagg u bolli li jinxtraw ghall-filatelija, ghaliex huwa Il-avviz



11.

12.

Clifford Agius noe v. Maltapost p.l.c.

1000 tas-16 ta’ Novembru 2007 mahrug taht I-Att dwar is-Servizzi
Postali (Kap. 254) illi jikkrea tali distinzjonijiet, u dan l-avviz huwa
mahrug ai termini tal-istess ligi.«

ll-jedd tal-attur li jinbidlulu I-bolol johrog mil-ligi u mhux min-Notifik-
azzjoni tal-Gvern mahruga bis-sahha ta’ dik il-ligi. L-argument tal-
konvenuta illi I-art. 36(2) “ma jirrestringi bl-ebda mod I-agir tal-ministru
jew jillimitah f'kaz li, kif ghamel, ikun irid hu stess jimponi kundizzjoni-
jiet specifici u/jew eskluzjonijiet” huwa hazin. Il-proviso ghall-art. 36(2)
ighid ¢ar illi min ikollu bolol invalidati “jista’ ... jikkunsinnahom lill-istess

operatur postali, li ghandu jibdilhomlu ma’ bolli ohra validi tal-istess

valur”.
Tassew illi, kif osservat l-ewwel qorti, din ma hijiex kawza ghal
dikjarazzjoni li n-notifikazzjoni hija ultra vires, u tassew ukoll illi fil-

premessi tal-azzjoni tieghu l-attur jistrieh fuq in-notifikazzjoni u mhux
fuq I-art. 36(2). Madankollu, ladarba, kif inghad, id-dritt inghata lill-attur
bis-sahha tal-art. 36(2) u mhux bis-sahha tan-notifikazzjoni, u ladarba
n-notifikazzjoni stess espressament tghid illi nharget bis-sahha tal-art.
36(2), b’'mod ghalhekk li I-qorti ma issorprendietx lill-partijet bl-applik-
azzjoni ta’ dik il-ligi, I-ewwel qorti ghamlet sew li applikat |-art. 36(2).
Wara kollox iura novit curia u ma huwiex mehtieg li |-attur espressa-
ment isemmi ligi biex il-gorti tapplika dik il-ligi jekk hija dik il-ligi li
tirregola |I-materja. Kull ma hu mehtieg, biex jithares il-jedd tad-difiza,
hu li I-gorti ma tissorprendix lill-partijiet billi tapplika ligi li |-partijiet ma
kellhomx |-opportunita li jittrattaw dwarha ghax ma kinux jafu illi hija |-

ligi applikabbli. Fil-kaz tallum, kif rajna, dan ma huwiex il-kaz ghax in-

Notifikazzjoni tal-Gvern stess taghmel referenza espressa ghall-art.

36(2) tal-Kap. 254.

It-tielet aggravju tal-konvenuta ghalhekk huwa hazin.

Dan effettivament ifisser illi I-kwistjoni jekk il-bolol inbighux bil-
kondizzjoni i jkunu uzati ghal fini ta’ filatelija jew minghajr dik il-
kondizzjoni ma ghandhiex relevanza, u Il-ewwel aggravju wkoll,

ghalhekk, huwa irrelevanti u huwa wkoll mi¢hud.

Fit-tieni aggravju I-konvenuta tghid illi I-attur nagas milli jikkonsenja |-

bolol lilha fi zmien xahrejn, kif trid il-ligi:

»|lli s-soéjeta esponenti ... thoss ruhha aggravata wkoll peress illi I-
attur nomine ma gab I-ebda prova li fil-perjodu ta’ bejn I-1 ta’ Frar
2008 sal-31 ta’ Marzu 2008 hu jew John Curtin ikkunsenja I-bolli mertu
ta’ din il-kawza lill-operatur postali (cioé lil MaltaPost) kif jesigi I-istess
awviz numru 1000 tas-16 ta’ Novembru 2007. Inoltre prova tar-rifjut tal-
konsenja ta’ tali bolli setghet issir, fost ohrajn, b’¢edola ta’ depozitu i
permezz taghha tali bolli jigu depozitati taht l-awtorita ta’ dina I-
onorabbli qorti. Din i¢-¢edola jew xi prova ohra tal-imsemmija konsenja
tal-bolli mertu ta’ din il-kawza qatt ma giet ipprezentata u wisq anqas
ippruvata. Dan allura juri li hemm ukoll nuggas ta’ prova dwar |-
ezistenza ta’ dan ir-rekwizit tal-imsemmi avviz. Dan qatt ma sar u wisq
inqas gie ppruvat! Ubi lex voluit dixit ... ghalhekk jekk I-attur nomine
xtaq jistrien fuq l-avviz numru 1000 tas-16 ta’ Novembru 2007
imsemmi fir-rikors promutur tal-istess attur nomine, il-mili u I-kunsinna
tar-requisition form ma kenitx bizzejjed. Kellu jkun hemm il-kunsinna
fizika tal-bolli, haga li kif ga inghad gatt ma saret!«

ll-bolol ma gewx konsenjati ghax ghalkemm l-attur fittex li jaghmel
hekk fit-28 ta’ Frar 2007 — meta n-Notifikazzjoni tal-Gvern tas-16 ta’
Novembru 2007 tghid illi seta’ jaghmel hekk “Fkull zmien mill-1 ta’ Frar
2008 sal-31 ta’ Marzu 2008” — il-konvenuta irrifjutathom mhux ghax
dehrilha li ghalaq iz-zmien ghall-bdil tal-bolol izda ghal raguni li, kif
rajna, ma kinitx raguni tajba biex tirrifjuta. Fil-fatt meta |-konvenuta

ikkontestat il-kawza ma ressqet ebda e¢cezzjoni fis-sens ta’ nuqqas

ta’ konsenja jew depozitu tal-bolol, u l-aggravju fdan l-istadju ma
jistax jitgies li sar in bona fide. Barra minn hekk, in-nugqas tal-attur li

jiddepozita I-bolol fir-registru tal-qorti ma jtellfux il-jedd li taghtih il-ligi.

Ghal dawn ir-ragunijiet it-tieni aggravju wkoll ma jistax jintlaga’.

ll-qorti tifhem illi jista’ jigri li, kif jinghad fl-ahhar aggravju, il-konvenuta
ggarrab telf jekk tibdel il-bolol tal-konvenut ma’ bolol ohra tal-istess
valur stampat fughom ghax il-bolol li ghandhom jinbidlu kienet inizjal-
ment bighethom lil agent tal-filatelija bi skont, bil-patt li ma setax
ibighhom f'Malta jew il min ibighhom f'Malta, waqt li issa sejra jkollha
tibdilhom ma’ bolol ohra tal-istess valur stampat fughom. Ir-rimedju
izda se mai il-konvenuta ghandha tfittxu minghand |-agent li kiser dan

il-patt, u mhux billi ¢ahhad lill-attur minn jedd i taghtih il-ligi.

Ghal dawn ir-ragunijiet il-qgorti tichad I-appell u tikkonferma s-sentenza

appellata.

L-ispejjez, kemm tal-ewwel grad u kemm tal-appell, thallashom is-

socjeta konvenuta.

Joseph Azzopardi Giannino Caruana Demajo Noel Cuschieri
President Imhallef Imhallef

Deputat Registratur

